
La val Turnigla vegn 
rinforzada
A Trin Mulin vegnan da preschent 
stabilisadas las rivas da l’aual per 
garantir la segirezza. 5

Spitgar sin la tegia nova
Sin l’alp Lumpegna ein las consequenzas dalla lavina adina aunc da sentir 

DAD ANDREAS CADONAU/FMR

 � Gia la secunda stad ha il 
persunal dalla Alp Lumpegna 
sin intschess da Mustér stuiu 
secuntentar cun differents pro-
visoris che remplazzan la tegia 
destruida dad ina lavina il 
schaner 2019.  Ina situaziun che 
procura per lavur supplementa-
ra e pretenda dabia inschign 
d'improvisar. Ils indrezs sanitars 
dil provisori pon buc ademplir 
ils basegns dad oz per in mena-
schi d'alp. La reconstrucziun 
dalla tegia dalla Alp Lumpegna 
ei denton buc aschi sempla. Per-
via dalla lavina dil schaner 2019 
smanatscha ina midada ella zona 
da prighel ch'engrevegia las pre-
tensiuns da baghegiar in niev 
edifeci en quei liug. 

«Pertge vagn nous en lungatg digl diavel e betg en lungatg magic?» 

Pia Plaz e la dumonda «Co vinavant cun il rumantsch scrit?» – Pagina 2

Trais auturas rumantschas

(fmr) Carin Caduff, Leontina Lergier-Caviezel e Rut Plouda-Stecher procuran per opticas 
e fassettas femininas da la litteratura rumantscha contemporana. Mesemna saira han el-
las prelegì ensemen a Vella or da lur ovras litteraras.  Pagina 7

 � SURSELVA

Fascinaus dalla baselgia
(fmr/hh) Ella caplutta dall’Im-
maculata en claustra a Mus-
tér vegn mussau il mument 
in’exposiziun davart il giu-
ven Carlo Acutis.  El ei morts 
ella vegliadetgna da suletta-
mein 15 onns en consequenza 
d’ina greva malsogna. Il Talian 
ch’ei naschius a Londra ha vi-
viu a Milaun ed ei vegnius sa-
traus ad Assisi. Ils 10 d’october 
2020 duei el vegnir beatificaus. 
Carlo Acutis ei sefatgs meritei-
vels en favur da carstgauns flei-
vels. Gia sco buob pign vene-

rava el Nossadunna, recitava di 
per di il rusari ed era perschua-
dius dall’impurtonza dall’eu-
caristia. Gia cun siat onns ha el 
vuliu l’emprema s. communi-
un. Ch’el vegn numnaus igl 
«apiestel da cyber» vegn attri-
buiu a sia lavur. Senza far gron-
das scolas dominava el plirs 
lungatgs da programmar. El ha 
luvrau intensiv vid ina gronda 
exposiziun cun loghens da mi-
raclas eucaristicas.

Carlo Acutis, morts cun 15 onns, duei vegnir beatificaus. MAD

 � ENGIADINA

Proget archeologic bod conclüs 
(fmr/fa) Il Servezzan Archeolo-
gic Grischun (SAG) es lander-
via a finir las lavuors dal proget 
«reelavuraziun da l’inventar da 
chats archeologics in Gri-
schun». Chi mancan be amo ils 
chats chi s’haja fat a Cuoira, ha 
dit in marcurdi saira l’archeolog 
Hannes Flück. In l’auditorium 
dal Parc Naziunal Svizzer a Zer-
nez ha referi il collavuratur 
scientific dal SAG davart quist 

proget. El ha preschantà eir  
tuot las sorts da chats archeolo-
gics chi dà. Quai ha’l illustrà cun 
exaimpels da chats archeologics 
chi s’ha fat in Engiadina Bassa e 
Val Müstair. Cur cha’l proget es 
realisà sun tuot ils bundant 
3500 chats in Grischun cum-
plettats e digitalisats. Da quai 
nu profita be la scienza. 

 � GRISCHUN CENTRAL

Novas tavlas da vischnanca 
(fmr/gns) Siva digl 2016 èn igls 
9 cumegns da Surses en cu-
megn. Chel sa nomna cumegn 
Surses. Ossa sa mossa chegl er 
tar las tavlas da vischnanca. Aint 
igl decurs dallas davosas emdas 
èn las tavlas da vischnanca exis-
tentas neidas ramplazzadas cun 
las novas. Sot mintga nom digl 
li è er scretg Surses, uscheia 
tg’ins so tgi igl cumegn sa nom-

na siva da quatter onns Surses. 
Tenor las infurmaziuns digl Uf-
fezi da construcziun bassa digl 
cantun meidan cumegns fusiu-
nos savens las tavlas da visch-
nanca. Aint igl cumegn d’Al-
bula/Alvra ins è pero betg anc 
schi gliunsch, dei igl mastral 
Daniel Albertin.  

